
«ՀԱՅ ԱՐՏ ՍԻՆԵՄԱ» ՀԻՄՆԱԴՐԱՄԻ ՀԻՄՆԱԴՐՄԱՆԸ

«Հիմնադրամների մասին» Հայաստանի Հանրապետության օրենքի 12-րդ հոդվածի 1-ին մասին և «Պետական ոչ առևտրային կազմակերպությունների մասին» Հայաստանի Հանրապետության օրենքի 3-րդ հոդվածի 5-րդ մասին համապատասխան` Հայաստանի Հանրապետության կառավարությունը  ո ր ո շ ու մ  է.

 
Թույլատրել «Երևանի թատրոնի և կինոյի պետական ինստիտուտ» պետական ոչ առևտրային կազմակերպությանը (պետական գրանցման համար՝ 286.210.04940) և «Հայաստանի ազգային կինոկենտրոն» պետական ոչ առևտրային կազմակերպությանը (պետական գրանցման համար՝ 271.210.02511) մասնակցելու «Հայ արտ սինեմա» հիմնադրամի հիմնադրմանը:
ՀԻՄՆԱՎՈՐՈՒՄ

«ՀԱՅ ԱՐՏ ՍԻՆԵՄԱ» ՀԻՄՆԱԴՐԱՄԻ ՀԻՄՆԱԴՐՄԱՆԸ ՄԱՍՆԱԿՑԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 


Ունենալով ստեղծագործական ներուժ, բայց չստանալով ինքնադրսևորման և ինքնակատարելագործման հնարավորություն, երիտասարդները հաճախ նախընտրում են վերապատրաստվել արտասահմանում, որը չափազանց թանկ է և հետագայում պատճառ է դառնում, որպեսզի երիտասարդները ուսումը ստանալուց հետո մասնագիտական գործունեությունը շարունակեն արտերկրում:  Առկա խնդիրներն են արտասահմանյան պրոֆեսիոնալ մասնագետների ներգրավումը և Հայաստանում ուսանողների մաuնագիտական վերապատրաuտման համար նպաստավոր պայմանների ստեղծումը: 
Վերոգրյալ խնդիրները կարգավորելու նպատակով Հայաստանի Հանրապետությունում ստեղծվելու է նոր «Հայ արտ սինեմա» հիմնադրամ, որի հիմնադիրներն են հանդիսանալու նաև «Երևանի թատրոնի և կինոյի պետական ինստիտուտ» պետական ոչ առևտրային կազմակերպությունը և «Հայաստանի ազգային կինոկենտրոն» պետական ոչ արկայացնելո ռևտրային կազմակերպությունը:

Հաշվի առնելով այն հանգամանքը, որ «Պետական ոչ առևտրային կազմակերպությունների մասին» Հայաստանի Հանրապետության օրենքի 3-րդ հոդվածի 5-րդ մասի համաձայն՝ պետական ոչ առևտրային կազմակերպությունը այլ կազմակերպության հիմնադիր կամ մասնակից կարող է հանդիսանալ միայն հիմնադրի որոշմամբ, անհրաժեշտություն է առաջացել ներկայացնելու «Հայ արտ սինեմա» հիմնադամի հիմնադրման մասնակացության թույլտվության մասին» Հայաստանի Հանրապետության կառավարության որոշման նախագիծը: 

 2. Ընթացիկ իրավիճակը և խնդիրները  

«Երևանի թատրոնի և կինոյի պետական ինստիտուտ» պետական ոչ առևտրային կազմակերպությունը և «Հայաստանի ազգային կինոկենտրոն» պետական ոչ առևտրային կազմակերպությունը իրենց մասնագիտական գործունեությամբ կնպաստեն կինեմատոգրաֆիայի բնագավառում նոր, հիմնարար, կայուն գիտելիքների և փորձի համար անհրաժեշտ միջոցների ներդրմանը: Մասնավորապես՝ նախատեսվում է իրականացնել ռեժիսորական և սցենարիստական բարձրագույն կինոկուրսեր, պատրաստել պրոֆեսիոնալ երիտասարդ կադրեր, իրականացնել կինոնախագծեր, նպաստել հայ ժամանակակից կինոյի տարածմանը և հանրահռչակմանը համաշխարհային կինոշուկայում, ստեղծել և ներդնել ուսումնական գործընթացում նորագույն ուսումնաարտադրական նախագծեր և ծրագրեր: 

3. Կարգավորման նպատակը և բնույթը

Որոշման ընդունման արդիականությունը պայմանավորված է ժամանակակից հայ կինոյի զարգացումը ապահովող՝ պրոֆեսիոնալ կադրերի պատրաստման նպատակով, բարձրագույն ռեժիսուրայի դասընթացների ստեղծման անհրաժեշտությամբ:
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության մշակույթի նախարարության աշխատակազմի իրավաբանական վարչության կողմից:

5. Իրավական ակտի կիրառման դեպքում ակնկալվող արդյունքը

Նշված որոշման ընդունումը կխթանի հայ ժամանակակից կինոյի զարգացումը:


 ՀՀ մշակույթի նախարարի տեղակալ


Արև Սամուելյան

ՏԵՂԵԿԱՆՔ
«ՀԱՅ ԱՐՏ ՍԻՆԵՄԱ» ՀԻՄՆԱԴՐԱՄԻ ՀԻՄՆԱԴՐՄԱՆԸ ՄԱՍՆԱԿՑԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
«Հայ արտ սինեմա» հիմնադրամի հիմնադրմանը մասնակցելու մասին» Հայաստանի Հան​րա​պե​տության կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առա​ջացնում:
ՏԵՂԵԿԱՆՔ
«ՀԱՅ ԱՐՏ ՍԻՆԵՄԱ» ՀԻՄՆԱԴՐԱՄԻ ՀԻՄՆԱԴՐՄԱՆԸ ՄԱՍՆԱԿՑԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵ​ՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
«Հայ արտ սինեմա» հիմնադրամի հիմնադրմանը մասնակցելու մասին» Հայաստանի Հանրա​պե​տության կառավարության որոշման նախագծի ընդունումը Հայաստանի Հանրապետության 2012 թվականի պետա​կան բյու​ջեում ծախսեր և եկամուտներ չի  առաջացնում:
ԱՄՓՈՓԱԹԵՐԹ

«ՀԱՅ ԱՐՏ ՍԻՆԵՄԱ» ՀԻՄՆԱԴՐԱՄԻ ՀԻՄՆԱԴՐՄԱՆԸ ՄԱՍՆԱԿՑԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՆԵՐԿԱՅԱՑՎԱԾ  ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը
	Առաջարկության    բովանդակությունը
	Եզրակացություն

	ՀՀ ֆինանսների նախարարության
10.08.2012 թ. N 3/4.3-2/10473-12 

գրություն
	<<Հայ արտ սինեմա>> հիմնադրամի հիմնադրմանը մասնակցելու մասին>> ՀՀ կառավարության որոշման նախագծի վերաբերյալ հայտնում է հետևյալը.

անհրաժեշտ է Նախագծի նախաբանից հանել <<Պետական ոչ առևտրային կազմակերպությունների մասին>> ՀՀ օրենքի 5-րդ հոդվածի 3-րդ մասին>> բառերը, քանի որ սույն հոդվածը վերաբերում է պետական կազմակերպությանը ամրացված գույքին, իսկ նախագծով նախատեսվում է տրամադրել թույլտվություն <<Հայ արտ սինեմա>> հիմնադրամի հիմնադրմանը մասնակցելու համար:
	Ընդունվել է, Նախագիծ 2-ի նախաբանում հղում է կատարվել <<Պետական ոչ առևտրային կազմակերպությունների մասին>> ՀՀ օրենքի 3-րդ հոդվածի 5-րդ մասին:



	ՀՀ արդարադատության նախարարության
14.08.2012 թ. N 02/4922-12  գրություն 
	<<Հայ արտ սինեմա>> հիմնադրամի հիմնադրմանը մասնակցելու մասին>> ՀՀ կառավարության որոշման նախագծի վերաբերյալ վերաբերյալ հայտնում է հետևյալը.
1. Նախագիծ 2-ի նախաբանն անհրաժեշտ է խմբագրել և «5-րդ հոդվածի 3-րդ մասին» բառերի փոխարեն նշել «3-րդ հոդվածի 5-րդ մասին» բառերը, քանի որ հիշյալ հոդվածով է կարգավորված որոշմամբ նախատեսված իրավահարաբերությունները:
2. Նախագիծն անհրաժեշտ է շարադրել հետևյալ խմբագրությամբ՝ 

«Թույլատրել «Երևանի թատրոնի և կինոյի պետական ինստիտուտ» պետական ոչ առևտրային կազմակերպությանը (պետական գրանցման համար՝ 286.210.04940) և «Հայաստանի ազգային կինոկենտրոն» պետական ոչ առևտրային կազմակերպությանը (պետական գրանցման համար՝ 271.210.02511) մասնակցելու «Հայ արտ սինեմա» հիմնադրամի հիմնադրմանը»:


	Ընդունվել է նախագիծը լրամշակվել է:

Ընդունվել է նախագիծը լրամշակվել է:




